
Summary

The methodological basis of the research is historical and empirical analysis, as well as the analysis of
relations and events between the two countries during this period. H. Kohl's Germany of the 90s of the 20th
century demonstrated full solidarity in transatlantic relations during the Gulf War under the leadership of the
United States and the crises of Bosnia and Herzegovina and Kosovo in the Balkans, but the first acute crisis
in the relations between the two states occurred in 2002. during George Jr  Bush administration. The political
leadership of Germany, headed by Chancellor G. Schröder, along with France and Russia, condemned the
US intervention in Iraq in 2003. The Iraq crisis has complicated relations between Washington and Berlin.
With its modern population, low unemployment rate and developed industry, Germany is considered the
driving force of the continent, and is in the first place among the countries that the United States has put on
the target board in the transatlantic relations.

AVRO-ATLANTİKA TƏHLÜKƏSZİLİK KONTEKSİNDƏ
ALMANİYA-ABŞ ƏLAQƏLƏRİ  (1991-2005 )

Cavid Məmmədli
Xülasə

Tədqiqatın metodoloji əsasını tarixi və empirik təhlillər, həmçinin bu dövrdə iki ölkə arasında münasibət-
lərin, hadisələrin təhlili təşkil edir. XX əsrin 90-cı illərdin H.Kolun Almaniyası ABŞ-ın rəhbərliyi altında
Körfəz müharibəsi və  Balkanlarda baş verən Bosniya və Hersoqovina, Kosovo böhranları zamanı transatlan-
tik əlaqlərdə tam həmrəylik nümayiş etdirsə də, iki dövlət arasında münasibətlərdə ilk kəskin böhran 2002-ci
ildə, kiçik Corc Buşun administrasiyası zamanı baş verdi. İraq böhranı Vaşinqton və Berlin arasında münasi-
bətləri çətinləşdirdi.  Müasir əhalisi, aşağı işsizlik səviyyəsi və inkişaf etmiş sənayesi ilə qitənin mühərrik
gücü sayılan Almaniya ABŞ-ın transatlantik münasibətlərində hədəf lövhəsinə qoyduğu ölkələr arasında
birinci yerdədir.

Açar sözlər: Almaniya, ABŞ, Avro-Atlantika, İraq, Kosovo,  H.Kol. G.Şröder

ОТНОШЕНИЯ ГЕРМАНИИ-США В КОНТЕКСТЕ ЕВРОАТЛАНТИЧЕСКОЙ
БЕЗОПАСНОСТИ (1991-2005 ГГ.)

Джавид Мамедли
Аннотация

Методологической основой исследования является историко-эмпирический анализ, а также анализ
отношений и событий между двумя странами в этот период. Германия Г. Коля 90-х годов 20 века
продемонстрировала полную солидарность в трансатлантических отношениях во время войны в
Персидском заливе под руководством США и кризисов Боснии и Герцеговины и Косово на Балканах,
но первый острый кризис в отношениях между двумя странами произошел в 2002 г. при админи-

страции Джорджа Буша-младшего. Политическое руководство Германии во главе с канцлером Г.
Шредером, наряду с Францией и Россией, осудило интервенцию США в Ираке в 2003 г. Иракский
кризис осложнил отношения между Вашингтоном и Берлином.

Ключевые слова: Германия, США, Евроатлантика, Ирак, Косово, Х. Кол. Г. Шредер

Giriş. 1991-ci ildə Sovet İttifaqının və sosialist blokunun çökməsi il Avropada yeni təhlükəsizlik
qayğıları yaranmağa başladı. Almaniya ABŞ-ın rəhbərliyi altında NATO vasitəsilə Avropa
təhlüksəzilikyinin yenidən yaradılmasında önəmli rol oynadı. Bu prosesdə ABŞ və Almaniya
münasibətləri həlledici rol oynadı. İki ölkə öz maraqlarını təhlil edərək, bu maraqlara uyğun
addımlar atarkən, digər tərəfdən barışdırıcı və realist mövqe nümayiş etdirirdilər. Bu məqamda
dövrün baş naziri Helmut Kohlunun xətti diqqət çəkdi. Soyuq Müharibə başa çatdıqdan sonra AFR-
də H.Kol, ABŞ-da Corc Buş və B.Klinton administrasiyaları Avropanın yeni təhlükəsizlik
arxitekturasının formalaşmasını Avropanın təhlükəsizlik arxitekturasını qoruyub saxlamadan
təsəvvür edə bilməzdilər.1998-dən başlayaraq isə Almananiya-ABŞ əlaqələrində soyuqlaşma
başladı.

Əsas hissə:  Sovet İttifaqının dağılmasından sonra Şərqi Avropa ölkələrinin NATO-ya daxil ol-
ması və Balkan müharibələri kimi məsələlər, Almaniya-ABŞ münasibətlərindəki harmoniya və
əməkdaşlıq Bill Klinton dövründə yaranan bəzi münaqişələr istisna olmaqla, 2003-cü il İraq
müharibəsinə qədər ümumiyyətlə heç bir problem olmadan davam etdi. 1990-cı illərdə Almaniya ilə
ABŞ arasında münasibətlərin gedişatını axtarış və mövqeləşdirmə prosesi adlandırmaq olar [ 4, s
125]. XX əsrin 90-cı illərində Almaniya H.Kolun başçılğı altında Avro-Atalntika təhlükəsizlik
konteksində ABŞ-la əlaqələrə böyük önəm verirdi. Almaniya Yuqoslaviya böhranları zamanı ABŞ-
la transatlantik həmrəylik nümayiş etdirərək Bosniya və Hersoqovina və Kosovoda hərbi
əməliyyatlarda iştirak etdi. NATO-nun Almaniyanın təhlükəsizlik siyasətindəki rolunu qiymətlən-
dirmək üçün alman silahlı qüvvələrinin NATO-nun himayəsi altında əməliyyatlarda iştirakını qeyd
etmək lazımdır. Bosniya və Herseqovinadakı müharibə və Kosovodakı münaqişə 1990-cı illərdə
Alyansın siyasətinə və Almaniyanın təhlükəsizlik siyasətinə təsir edən əsas hadisələrə çevrildi.
1990-cı illərin əvvəllərində Almaniyanın təhlükəsizlik siyasətini dəyişdirməyə məcbur edən və
nəticədə 1994-cü il qərarı ilə nəticələnən bir sıra sarsıntılar baş verdi. Amma Körfəz Müharibəsi
Almaniyanın təhlükəsizliyinə birbaşa təsir göstərməyibsə, Bosniya Müharibəsi ona birbaşa təsir
etdi. Əvvəla, bu, Avropada sabitliyi pozdu, sonra isə bu, əsasən AFR-nin xarici siyasətinin
saxlanmasına yönəldilib. Müharibənin başlanması Almaniya hökumətinə aydın oldu ki,
münaqişənin həlli üçün təkcə diplomatiya kifayət etməyəcək. Əməliyyatlarda iştirak AFR üçün
birincisi, beynəlxalq siyasətdə siyasi çəkisinin artması, ikincisi, müttəfiqlərin, ilk növbədə ABŞ-ın
gözləntilərini doğrultması demək idi. 1993-cü ildə Almaniya Hərbi Hava Qüvvələri ABŞ-ın
rəhbərliyi ilə NATO çətiri altında BMT Təhlükəsizlik Şurasının 816 saylı qətnaməsinə uyğun
olaraq Bosniya və Herseqovina üzərində hava məkanını bağlamaq üçün “Uçuş Qadağası  «Deny
Flight» ” əməliyyatına başladı.

1990-cı ildə Almaniyanın yenidən birləşməsindən və Soyuq Müharibənin bitməsindən sonra
Almaniyanın təhlükəsizliyi ilə bağlı müzakirələr səslənməyə başladı. Xarici təhdidlərin xarakteri
dəyişdikcə onlara cavab vermək qabiliyyəti də dəyişirdi. “2+4” müqaviləsi Almaniyaya xarici və
daxili məsələlərdə müstəqillik qaytardı, keçmiş qalib dövlətlərin bütün məhdudiyyətləri faktiki
olaraq aradan qaldırdı. Bu arada, Almaniyada Amerika silahlı qüvvələrinin mövcudluğu ölkənin
birləşməsindən sonra qaldı. 1994-cü ildə Sovet (1992-ci ildən - Rusiya) qoşunlarının keçmiş AFR
ərazisindən çıxarılması başa çatdıqdan sonra ABŞ ordusu kontingenti Almaniyada ən böyük xarici
qoşun qruplaşmasına çevrildi. Amerika hərbi mövcudluğunun davam etməsinə baxmayaraq, 1990-
cı ildən sonra Almaniyanın qonşuları və müttəfiqlərinin AFR-nin artan gücü ilə bağlı qorxuları
yenidən gücləndi. Mütəxəssislər Almaniyanı Varşava Müqaviləsi, QİYŞ(Qarşılıqlı İqtisadi Yardım
Şurası) və SSRİ-nin dağılmasından sonra formalaşan azad geosiyasi məkana əsas iddiaçı kimi
baxırdılar. Qərbi və Şərqi Avropa ərazisi sözün əsl mənasında alman hegemonluğuna məhkum
görünürdü [10, s 154]. Almaniya Avroatlantik həmrəylik prinsiplərinə və öz iqtisadi potensialına

arxalanaraq NATO və ABŞ ilə sıx əməkdaşlıq şəraitində xarici siyasət fəaliyyətini genişləndirməyə
başladı. Berlin 2001-ci il 11 sentyabr hadisələrindən sonra ABŞ-ın beynəlxalq terrorizmə qarşı elan
etdiyi müharibəni tam dəstəklədi [10, s. 170-172]. Blok müttəfiqlərinin həmrəyliyi Almaniyanın
müdafiə naziri Piter Ştrukun Hinduquş dağları da daxil olmaqla AFR-nin təhlükəsizliyinin təmin
edilməsi zərurəti ilə bağlı bəyanatı ilə gücləndirildi.

İkitərəfli münasibətlərdə iqtisadi maraqlar hər zaman önəm kəsb etsə də, Almaniya
iqtisadiyyatının sürətli inkişafı və müxtəlif ölkələrlə qurduğu ticarət əlaqələri İkinci Dünya
Müharibəsindən sonrakı dövrlə müqayisədə ABŞ-dan asılılığı xeyli azaltdı. Birləşəndən sonra
Almaniyanın beynəlxalq sistemdə iştirakı artdı, özünə inamı artdı və öz maraqlarını üstün tutdu.
Digər tərəfdən, Almaniya da münaqişələrin həllində liderlik rolunu öz üzərinə götürməyə başladı.
Bu məqsədlə NATO-nun 1997-ci ilin iyununda Madriddə keçirilən sammitində Polşa, Çexiya və
Macarıstana Şimali Atlantika Müqaviləsi Təşkilatına daxil olmaq üçün danışıqlara başlamaq təklifi
göndərildi. Bu ölkələr 1999-cu ilin martında rəsmi olaraq NATO üzvü oldular. Ümumiyyətlə,
Şimali Atlantika Alyansının təhlükəsizliyin genişləndirilməsi və möhkəmləndirilməsinə yönəlmiş
ikili strategiyası əsasən AFR hökumətinin fəal səyləri və ABŞ-ın siyasətinə onun prinsipial dəstəyi
sayəsində həyata keçirildi [ 8, s 90].

XXI əsrdə Almaniya-ABŞ münasibətlərinə nəzər saldıqda iki ölkə arasında yeni
problemlərin yarandığını və yeni dövrlərin başladığını görürük. İki ölkə arasındakı problemlərə ilk
dəfə nəzər saldıqda müxtəlif sahələrdə problemlər önə çıxır. Almaniya Xarici İşlər Nazirliyinin
Alman-Amerika əlaqələri üzrə koordinatoru Karsten D. Voigt 2000-ci ilin mayında iki ölkə
arasındakı problemləri belə ifadə edirdi: “ABŞ Avropanın Müdafiə və Təhlükəsizlik Kimliyinə
şübhə ilə yanaşır”. 11 sentyabr hücumları, ondan sonra Əfqanıstan və İraq müharibələri ABŞ-ın
demək olar ki, bütün müttəfiqləri ilə münasibətlərinə fərqli miqyasda təsir göstərmişdir. Almaniya
da bu prosesdən kənarda qalmadı. Dünya ictimai rəyinin nəzərində 11 sentyabr terror aktları
“məğlubedilməz Amerika” ya olan inamı böyük ölçüdə sarsıtdı. Xüsusilə NATO-nun Praqa
sammitində  (21-22 noyabr 2002-ci il)  İraqa hərbi müdaxilə məsləsinin müzakirəsi zamanı
Almaniya Fransa ilə birlikdə ABŞ-ın bu istəyinin əleyhinə çıxış etdi. Gerhard Şröder, Jak Şirak və
Vladimir Putinin qısa müddət ərzində İraq problemi ilə bağlı intensiv üçtərəfli məsləhətləşmələri
Almaniyanın xarici siyasətində kəskin “Avropa dönüşü” və NATO daxilində müttəfiq demarşının
illüziya hissini yaratdı. Lakin alman cəbhəsi qısamüddətli oldu və həm NATO, həm də Amerika-
Almaniya münasibətləri üçün ciddi nəticələr vermədi [7, s. 123–124]. Vaşinqtonun sərt reaksiyası
ilə üzləşən Şröder hökuməti tez bir zamanda ənənəvi müttəfiq ritorikasına qayıtmağı seçdi. 2003-cü
il sentyabrın 28-də Nyu-Yorkda 16 aylıq fasilədən sonra G.Şröder Corc Buşla görüşdü və bu
görüşdə iki dövlətin liderlərinin “barışığı” baş tutdu. Buna baxmayaraq, hadisələrin sonrakı
inkişafının bütün xarakteri onu göstərirdi ki, Almaniya-Amerika münasibətlərindəki problemlər
yalnız taktiki fikir ayrılıqları və AFR-də seçki kampaniyasının ritorikası ilə məhdudlaşmır.
Kondoliza Raysın 2005-ci il fevralın əvvəlində Almaniyaya səfərindən sonra iki ölkə arasında
münasibətlərə “diplomatik parıltı” gətirildiyi təəssüratı yaranırdı.

Nəticə:ABŞ Almaniyanın xarici siyasətinin ikinci prioritetidir. ABŞ-la sıx  dostluq münasibətləri
ümumi dəyərlərə və ümumi maraqlara əsaslanır. ABŞ-la münasibətlər həm ikitərəfli, həm də
çoxtərəfli kontekstlərə malikdir. Lakin Avropaya inteqrasiyanın tərəqqisi və soyuq müharibənin
başa çatması ilə Almaniya üçün ABŞ münasibətlərinin əhəmiyyəti nəzərəçarpacaq dərəcədə azaldı.
Bu, ilk növbədə, hərbi blokun qarşıdurmasından irəli gələn təhlükələrin aradan qaldırılması ilə
əlaqədar Vaşinqtonun AFR-nin təhlükəsizliyinin təminatçısı kimi rolunun aşağı salınması ilə izah
olunur. Xüsusilə birləşmədən sonra soyuq müharibənin başa çatması ilə ABŞ-Almaniya
münasibətləri transatlantik əlaqələr çərçivəsində yeni bir ölçü aldı. İki ölkə arasında müxtəlif
sahələrdə bir sıra konfliktlər yaranmağa başladı və eyni zamanda, iki ölkə və hətta Avropa İttifaqı
da daxil olmaqla bərabərlikdə tərəfdaşlıq adlandırılan “yeni atlantizm” anlayışı ortaya çıxdı

